
 I PORED VISOKE NEZAPOSLENOSTI

NEDOSTAJE STRUČNE RADNE SNAGE U PRIVREDI



 Upravni odbor Privredne komore Kantona Sarajevo 
razmatrao je na sjednici održanoj 25. jula Analizu poslovanja 
privrede Kantona Sarajevo u 2007. godini i tendencije pri-
vrednih kretanja u 2008. godini. 
 Ova analiza, koju je sačinila Stručna služba Komore, 
sadrži prijedlog prioritetnih mjera i aktivnosti, čijom uspješnom 
realizacijom bi se značajno ubrzao privredni razvoj i podigla 

konkurentna sposobnost privrednih subjekata. Urađene su 
analize za Kanton Sarajevo, Grad Sarajevo i općine Centar i 
Hadžići. Iz Komore se nadaju da će i ostale općine prepoznati 
značaj analitičkog osvrta na stanje i tendencije kretanja u pri-
vredi i za svoje potrebe izraditi ovaj dokument.
 Privredna komora Kantona Sarajevo redovno analizi-
ra poslovanje privrede radi realne ocjene uslova i ambijenta 
u kojem posluju privredni subjekti, analize ostvarenih eko-
nomskih efekata poslovanja, inflatornih kretanja i reperkusija 
na privredu i životni standard stanovništva Kantona i šire. Na 
temelju toga predlaže mjere i neophodne aktivnosti za dina-
miziranje privrednog razvoja.
 Kao poseban problem u raspravi članovi Upravnog 
odbora su istakli nedostatak stručne radne snage u pojedi-
nim granama privrede, a naročito u građevinarstvu, gdje je 
sve izražajniji deficit fizičke radne snage, tehničara i inžinjera. 
Govoreći o problemu nezaposlenosti, privrednici smatraju da 
u suzbijanju rada na crno inspekcijske službe i drugi nadležni 
organi i institucije moraju provoditi kontinuisanu akciju. 
 Upravni odbor je usvojio Polugodišnji obračun za 
2008. godinu, koji je prethodno prihvaćen na sjednici Na-
dzornog odbora Komore.

 Ministarstvo privrede 
Kantona Sarajevo i Privredna 
komora Kantona Sarajevo or-
ganizirali su 24. jula zajedničku 
press-konferenciju posvećenu 
aktuelnim privrednim kretanji-
ma u Kantonu Sarajevo u pr-
vom polugodištu ove godine, 
ističući da bi ovakav vid sarad-
nje trebao biti pozitivan primjer 
i ostalim nivoima vlasti.

 Ministar privrede Kantona Sarajevo Abid Šarić osvr-
nuo se ukratko na ocjenu Svjetske banke, prema kojoj su 
uslovi za poslovanje i strana ulaganja u Sarajevu veoma 
loši. S druge strane, naveo je rezultate nedavno provede-
nog istraživanja poslovnog povjerenja u Kantonu Saraje-
vo, koji pokazuju da u privredi, na bazi percepcije mena-
džera, preovladava poslovni optimizam, te da privreda KS 
ima stabilnu postavku.
 Međutim, uslovi poslovanju mogu i trebaju biti 
mnogo bolji, naročito u pogledu efikasnijeg otklanjanja 
barijera u odvijanju biznisa, a koje su sadržane u zajed-
ničkim prijedlozima Vlade i Komore, upućene svim nivo-
ima vlasti.

Upravni odbor Komore 

 Manjka stručne radne snage u 
pojedinim granama privrede

Zajednička press - konferencija Ministarstva privrede i Komore

Za još bolje uslove poslovanja u Kantonu

 Savjet za građevinarstvo, industriju građevinskog 
materijala i projektantske usluge Privredne komore Kantona 
Sarajevo upozorio je na sjednici održanoj u julu da je krajnje 
vrijeme da građevinarstvo i građevinske firme, s obzirom na 
značaj koji imaju u privredi, moraju izaći iz minorne pozicije 
koju su praktično sami sebi nametnuli praveći brojne ustupke 
ostalima.
 Sjednici Savjeta održanoj u prostorijama Komore pri-
sustvovali su, pored predstavnika vodećih građevinskih firmi 
iz KS, ministar privrede KS Abid Šarić, predstavnici resornih 
ministarstava i čelni ljudi Komore. Razmatran je problem na-
plate razlike u cijeni građevinskih radova u kontekstu aktuelne 
situacije na svjetskom tržištu.
 Kako je istaknuto u raspravi, uslijed stalnih poskupl-
jenja građevinskog materijala i opreme često se dešava da za-
vršna cijena građevinskih radova premaši ugovorenu. Građe-
vinska operativa zbog nemogućnosti naplate nastale razlike u 
cijeni, sama snosi dodatne troškove i tako trpi velike gubitke.
 Savjet smatra da nadležni državni organi, u okvi-
ru svojih nadležnosti, trebaju iznaći instrumente kako bi se 
građevinska operativa oslobodila balasta snošenja svih rizika 
povećanja cijena na tržištu.
 Nakon konstruktivne rasprave, iznesenih stavova i 
mišljenja, zaključeno je da Privredna komora Kantona Saraje-
vo uputi Vladi Kantona Sarajevo inicijativu za donošenje odlu-

ke ili zaključka da se u tenderskim uslovima ne utvrđuju fiksne 
jedinične cijene za izvođenje građevinskih radova.
 Također, zaključeno je da se formira radna grupa sa-
stavljena od predstavnika nadležnih ministarstava, Direkcije za 
ceste KS, IPSA-e, građevinskih firmi i Komore koji će izraditi 
prijedlog moguće metodologije obračuna i naplate razlike u 
cijeni i ponuditi je Vladi KS na usvajanje. 
 Kao duge procese rješavanja nagomilanih problema 
u ovoj grani privrede, poslovni sektor predlaže da se doradi 
postojeća zakonska regulativa u smislu položaja, obaveza i 
prava izvođačkih građevinskih firmi u procesu gradnje.
 Neophodno je pokrenuti aktivnosti na prikupljanju 
mišljenja, primjedbi i prijedloga od članova Komore za izmje-
nu Uredbe o uređenju gradilišta, obaveznoj dokumentaciji na 
gradilištu i sudionicima u građenju, koje će se nakon objedin-
javanja uputiti Vladi FBiH i resornom ministarstvu. 
 U više navrata istaknut je i aktuelan problem nedos-
tatka stručne radne snage u građevinarstvu, od manuelnih 
radnika i tehničara do inžinjera. Savjet smatra da firme tre-
baju redovno informisati Komoru o potrebi za kadrovima, a 
Komora u saradnji sa nadležnim ministarstvima i obrazovnim 
institucijama treba izvršiti snažnije promjene u pogledu utvrđi-
vanja programa obrazovanja i upisa đaka i studenata.

Članovi Savjeta za građevinarstvo upozoravaju

Građevinarstvo KS u brojnim problemima

 Kako je istakao predsjednik Privredne komore Kan-
tona Sarajevo Kemal Grebo, privreda Kantona Sarajevo je, u 
prvom polugodištu tekuće godine ostvarila pozitivne tendenci-
je u industrijskoj proizvodnji, prometu u trgovini na malo, ces-
tovnom prevozu robe, turizmu, broju zaposlenih radnika, stopi 
nezaposlenosti i prosječnoj neto-plaći. Negativne tendencije 
zabilježene su u rastu cijena, povećanju cijene nafte i raznih 
građevinskih materijala, i u oblasti šumarstva.
 Ukupna spoljnotrgovinska razmjena KS-a ostvarena 
je u iznosu od 1.491 milion KM što je za 25,92% više nego u 
istom periodu 2007. godine i što predstavlja skoro 1/3 ukup-
ne vanjskotrgovinske razmjene Federacije BiH (29,71%). Vo-
deći partneri u vanjskotrgovinskoj razmjeni Kantona Sarajevo 
i dalje su Hrvatska, Njemačka i Slovenija. Ukupan izvoz je veći 
za svega 2,46% i iznosi 249 miliona KM. Ukupan uvoz u prva 
četiri mjeseca ove godine povećan je za čak 32,01% i iznosi 
1.242 miliona KM, što je više od trećine uvoza Federacije BiH. 
Prezentirani podaci o izvozno-uvoznim aktivnostima privrede 

Kantona Sarajevo, za prva četiri mjeseca 2008. godine govo-
re da je i dalje prisutan značajan deficit u vanjsko/spoljnotr-
govinskoj razmjeni privrede Kantona Sarajevo (993. mil. KM). 
Ukoliko se ne nastavi trend povećanja proizvodnih aktivnosti, 
zaposlenosti i izvoza, ne mogu se očekivati značajniji pomaci 
u ovom segmentu.
 “Privredna komora Kantona Sarajevo je ovih dana 
pokrenula značajna pitanja vezana za opstanak naših kom-
panija na tržištu. Samo koordiniranom aktivnošću poslovnog 
sektora i nadležnih državnih organa može se doći do pozitiv-
nih pomaka”, istakao je Grebo u obraćanju novinarima.
 Ovom prilikom naveo je neke od aktuelnih inicijati-
va Komore za unapređenje ambijenta poslovanja, a koje se 
odnose na: veće uključivanje predstavnika privrede u timo-
ve za vođenje pregovora sa EU, izmjenu tenderskih uslova, 
metodologiju obračuna i naplate razlike u cijeni za izvođenje 
građevinskih radova, izmjenu Uredbe o uređenju gradilišta i 
nedostatak stručnih kadrova u privredi.

 Krajem jula Privrednu komoru Kantona Sarajevo po-
sjetila je privredna delegacija iz turskog grada Izmita u pratnji 
načelnika općine Jablanica Salema Dedića i njegovih sarad-
nika. 
 Prilikom susreta razgovarano je o mogućnostima 
uspostavljanja viših i raznovrsnijih oblika saradnje sa privre-
dom Kantona Sarajevo, gdje su gostima prezentirane moguć-
nosti investiranja u Kanton Sarajevo. Gostima su istaknute 
sljedeće oblasti za investiranje: proizvodnja hrane i pića, od-
jeća, hemijski i farmaceutski proizvodi i metaloprerađivačka 
industrija, građevinarstvo i projektovanje, promet i komunika-
cije i turizam.
 Sjedište Kocaeli (Kodžaeli) provincije je grad Izmit  
i nalazi se 100 km istočno od Istanbula. Ova provincija se 

prostire na površini od 3,626 km² i uključuje sedam općina.  
Izmit je važan industrijski centar sa velikom rafinerijom nafte, 
industrijom papira i cementa. Ova provincija je takođe po-
znata po proizvodnji ćilima neprocjenjive vrijednosti. Ćilimi u 
otomanskim palačama tkani su u provinciji Kodžaeli, tačnije 
gradu Hereke.
 Predstavnik udruženja MUSIAD iz Izmita, Zihni Yilmaz, 
je ovom prilikom pozvao bh. privrednike da učestvuju na 12. 
Međunarodni poslovni forum i 12. međunarodni trgovinski 
sajam, a koji će se održati u periodu od 23. do 26. oktobra 
2008. godine u Istanbulu. Na Sajmu će biti predstavljeni sek-
tori:

MUMAC - mašine, kompjuteri, automatizacija, automo-
bilizam, rezervni dijelovi;
MUTEX - tekstil, odjevni predmeti, koža i tepisi;
MUSCON - konstrukcije, namještaj i građevinski mate-
rijal;
MUFOPACK - hrana, piće, prerađivački i uslužni sektor.

 Obje manifestacije su podržane od Organizacije is-
lamske konferencije, Islamske banke za razvoj, Islamske trgo-
vinske i industrijske komore, Privredne komore Istanbul, Pod-
sekretarijata vanjske trgovine itd. Na Sajmu se očekuje učešće 
preko 2000 privrednika iz 61 zemlje.

Belma Jahović

•

•
•

•

Privrednu komoru Kantona Sarajevo početkom jula posjetila  
je delegacija poslovnih ljudi iz Republike Turske, na čelu sa 
Kemalom Baysakom, počasnim konzulom BiH u Turskoj. U 
razgovorima sa Kemalom Grebom, predsjednikom Komore i 
Esadom Ibiševićem, direktorom Centra za evropske integracije 

i poslove sa inostranstvom razmatrane su mogućnosti 
uspostavljanja viših i raznovrsnijih oblika poslovne saradnje 
sa privredom Kantona Sarajevo. U delegaciji su, pored 
biznismena, bili predstavnici Federacije udruženja kulture BiH 
u Republici Turskoj i turskih medija.
 Nakon razmjene mišljenja o ekonomskoj saradnji 
dvije prijateljske države, obje strane su ocijenile da je potrebno 
organizirati novu poslovnu konferenciju bosanskih i turskih 
biznismena kako bi se što ozbiljnije analizirale prepreke koje 
stoje na putu veće ekonomske saradnje i utvrdili dalji pravci 
djelovanja.
 Kako je rečeno, ekonomska saradnja dvije zemlje 
se uglavnom zasniva na vanjskotrgovinskoj robnoj razmjeni, 
a viši oblici ekonomske saradnje nisu dovoljno zastupljeni. 
Pokazatelji za prvih pet mjeseci 2008. godine govore da 
je došlo do značajnijeg smanjenja izvoza iz BiH u Tursku u 
odnosu na kretanja u istom periodu.

Posjeta predstavnika udruženja MUSIAD iz Izmita 

Ponudili bh. privredi nastup na sajmovima

Privrednici i novinari iz Izmira u posjeti Komori

Smanjen izvoz iz BiH u Tursku 

 U organizaciji Općine Novi Grad i Privredne komore 
Kantona Sarajevo 9. jula 2008. godine, u Multimedijalnom 
centru Općine upriličen je susret privrednika ove općine. Cilj 
je bio uspostavljanje neposrednih kontakata privrednika i 
Općine, unapređenje saradnje i međusobno informisanje. 
 
 Prisutnima su se obratili načelnik Općine Damir 
Hadžić i predsjednik Privredne komore Kantona Sarajevo 
Kemal Grebo. 
 Susretu je prisustvovalo preko stotinu predstavnika 
iz privrede, politike, kulture, sporta, te iz drugih djelatnosti 
općine Novi Grad, ministar privrede KS Abid Šarić, zamjenik 
gradonačelnice Josip Jurišić, načelnik Općine Stari Grad 
Mustafa Resić i dr.
 Nakon prezentacije o ključnim indikatorima 
ekonomskog razvoja općine Novi Grad Sarajevo, sa ocjenom 
stanja i razvoja u okviru Kantona Sarajevo, upriličena je 
diskusija. Diskutanti su ocijenili da je ovakav vid kontakata 
lokalne zajednice i privrednika za svaku pohvalu i da se na 

ovom ne treba stati nego nastaviti aktivnosti i u skorije vrijeme 
organizirati sajam privrednika i zapošljavanja, kao nastavak 
razvijanja dobrih odnosa između poslovnog sektora i uprave. 
 U toku održavanja susreta u holu Multimedijalnog 
centra Općine jedan broj firmi predstavio se putem 
propagandnih materijala, odabranih prema vlastitom izboru.

Općina Novi Grad i Komora organizatori susreta privrednika

Novi vid saradnje lokalne 
vlasti i privrednika 

 Direktive EU IV - vodič za privrednike je četvrta u 
nizu publikacija koje je izdala Privredna komora Kantona 
Sarajevo da bi olakšala pripreme domaćih kompanija za 
poslovanje na tržištu EU. Promociji ovog vodiča održanoj 
14. jula u Komori, prisustvovali su privrednici, predstavnici 
vlasti i komorskog sistema. Promotori su bili Kemal Grebo, 
predsjednik Privredne komore Kantona Sarajevo, Esad Ibi-
šević, direktor Centra za Evropske integracije i poslove sa 
inozemstvom i Dubravka Bošnjak, koordinatorica.
 Direktive EU broj IV – Vodič za privrednike pruža 
poslovnim ljudima ključne informacije o pravnoj legislativi 
Evropske unije s kojom će se susretati na putu ostvarivanja 
privredne saradnje s partnerima iz ove ekonomske grupa-
cije zemalja. Ovo izdanje sadrži direktive iz sljedećih oblas-
ti: opći, finansijski i institucionalni poslovi, vanjski odnosi, 
regionalna politika, koordinacija strukturnih instrumenata, 
nauka, informiranje, obrazovanje, kultura, prostor slobo-
de, sigurnosti i pravde, Evropa naroda, sloboda kretanja 
za radnike i socijalna politika. Ostale oblasti obrađivane su 
u ranijim brojevima direktiva (I, II i III) koje su zbog velike 
zainteresiranosti privrednih subjekata dodatno štampane.
 »Izdavanjem ovih publikacija omogućeno je svim 
privrednim subjektima da na lakši i jednostavniji način pro-
nađu odredbe iz direktiva EU koje se odnose na plasman 
njihovih proizvoda i usluga, čime bi se omogućio konku-
rentniji nastup BH kompanija na tržištu Evropske unije«, ka-
zao je Kemal Grebo, predsjednik Komore.
 Direktive EU su osnovni izvor za usklađivanje na-
cionalnih prava, pa su obavezujuće pravne norme EU u 
pogledu ciljeva koji se trebaju postići. Da bi neka kompa-
nija mogla izvoziti svoje proizvode na tržište Evropske unije 
mora da ispuni niz uslova, kao što su funkcionalnost, iz-

gled, povoljna cijena, rok isporuke, neophodni kvalitet za 
tu kategoriju proizvoda te djelotvoran marketing. Sve to je 
regulirano pravnom legislativom Unije, a prije svega Direk-
tivama
 Kompletan pregled sva četiri izdanja direktiva biće 
uskoro dostupan u elektronskoj formi.

Vodič za privrednike 

Direktive Evropske unije IV

Privrednici nezadovoljni tempom 
ulaska BiH u EU i WTO

 Na svom putu ka pristupanju u punopravno član-
stvo u EU, BiH je odredila prioritetna područja na koji-
ma se treba intenzivno raditi kako bi se taj proces što 
brže odvijao. Privrednicu su u diskusiji, koja je uslijedila 
nakon promocije, izrazili svoje nezadovoljstvo tempom i 
načinom rješavanja ovih pitanja i Komora će zatražiti od 
Vijeća ministara BiH da poslovni sektor što prije uključi u 
pregovore oko ulaska u EU i priključivanja WTO-u.

 Projekt pod nazivom «Razvoj i unapređenje konku-
rentnosti malih i srednjih preduzeća na polju povećanja 
energetske efikasnosti» (za koji je Delegacija Evropske ko-
misije u BiH dodijelila Privrednoj komori Kantona Sarajevo 
grant sredstva), ima za cilj pružiti podršku sektoru MSP-a, 
doprinijeti regionalnom razvoju i razvoju politike okoliša. 
Jačanje konkurentnosti MSP jedan je od glavnih dugo-
ročnih ciljeva ekonomskih reformi i strategije integriranja 
Bosne i Hercegovine u EU.  
 Korisnici projekta su projektantske i građevinske 
kompanije, proizvođači građevinskog materijala kao i 
kompanije koje se bave ostalim aktivnostima povezanim sa 
građevinskom industrijom (nazvali smo ih GP – KOMPA-
NIJE). Takvih kompanija, prema statističkim podacima ima 
oko 600 u Kantonu Sarajevo. Imajući u vidu ekonomske, 
socijalne i ekološke efekte projekta, njegovi indirektni ko-
risnici su svi subjekti (općine, vladine institucije, naučne ins-
titucije, zdravstvene ustanove, politički i privredni subjekti) i 
stanovništvo Kantona Sarajevo.
 U okviru aktivnosti na implementaciji projekta for-
miran je Centar za razvoj i unapređenje konkurentnosti 
GP kompanija na polju povećanja energetske efikasnos-
ti – CEE, formiranje tri baze podataka (baze kompanija, 
eksperata i baza znanja - tehnička baza podataka), izrada 
publikacija (studije o energetskoj efikasnosti, vodič, adre-
sar, itd), pružanje usluga konsaltinga i informisanja, izrada 
web-stranice CEE, realizacija dvije radionice i pet semina-
ra.

Seminari u okviru projekta: 

Najbolja praksa u projektovanju EE zgrada (seminar 
realizovan 3-5.6.2008.)
Okolinski i ekonomski aspekti povećanja EE zgrada 
(termin: 6-8.10.2008.)
Izgradnja pravnog okruženja u BiH za sprovođenje ak-
cija sanacije toplinskih gubitaka u zgradama (na bazi 
regulative EU i međunarodnih standarda) - 2009.
Energetski audit zgrada (poslovne i stambene zgrade) 
- 2009.
Certificiranje energetske efikasnosti zgrada - 2009.

Pozivamo vas da prisusustvujete drugom 
po redu seminaru:

OKOLINSKI I EKONOMSKI ASPEKTI 
POVEĆANJA ENERGETSKE 
EFIKASNOSTI  ZGRADA 

od 6. do 8. oktobra 2008. godine 

Prijavu za edukaciju dostavite najkasnije do 30. septem-
bra 2008. godine na faks Komore broj 033/664-598. De-
taljnije informacije na tel.: 250-122, 250-115, 250-117, 
250-116 i 250-107. 

1.

2.

3.

4.

5.

Pohađanje seminara je besplatno. Polaznici se mogu prija-
viti na pojedinačne seminare, ali također mogu pohađati 
ciklus od pet seminara. Polaznici koji budu pohađali cijeli 
ciklus (prisustvo minimalno 80 %) će dobiti diplomu - certi-
fikat SAVJETNIK ZA ENERGETSKU EFIKSANOST. Broj mjes-
ta je ograničen. 

PROGRAM SEMINARA

Održivi razvoj i alati održivog razvoja (prof. dr Aleksan-
dar Knežević) 
Uticaj zgrada na okolinu kroz životni ciklus (doc. dr 
Esad Mulavdić, USAID Sarajevo)
Regulativa o zaštiti okoline u slučaju korištenja fosilnih 
goriva (Merima Karabegović, CETEOR Sarajevo)
Uticaj povećanja energetske efikasnosti u zgradama 
na smanjenje emisije CO2 (Azrudin Husika, Mašinski 
fakultet Sarajevo)
Domaći i međunarodni podsticaji za povećanje ener-
getske efikasnosti i korištenje obnovljive energije u 
zgradama (Merima Karabegović, CETEOR Sarajevo)
Međunarodni programi na povećanju efikasnosti u 
zgradarstvu (Hilmo Šehović, Ministarstvo energije, in-
dustrije i rudarstva FBiH)
Koncept “zelene” zgrade (Azrudin Husika, Mašinski fa-
kultet Sarajevo)
Korištenje energije u zgradama u Evropskoj uniji, 
(Jasmina Čomić, CETEOR Sarajevo)
Studije slučajeva, Simulacije (Azrudin Husika, Mašin-
ski fakultet Sarajevo i Merima Karabegović, CETEOR 
Sarajevo)
Analiza okolinskih i ekonomskih benefita – vježba, rad 
u grupama  i prezentacija rada u grupama 

CILJEVI SEMINARA

Upoznavanje učesnika seminara sa metodologijama 
za valorizaciju ekonomskih i okolinskih aspekata po-
većanja energetske efikasnosti u zgradama (smanjenje 
emisije zagađujućih materija u životnom ciklusu zgrade 
i energije).
Upoznavanje sa alatima za valorizaciju uticaja zgrada 
na okolinu u čitavom životnom vijeku i načinima sman-
jenja tog uticaja. 
Upoznavanje sa propisima iz zaštite okoline prilikom 
korištenja fosilnih goriva. 
Upoznavanje sa međunarodnim i domaćim podstica-
jima za povećanje energetske efikasnosti i korištenje 
obnovljivih izvora energije.
U praktičnom dijelu, učesnicima će se demonstrirati 
simulacija optimizacije odnosa troškova za povećanje 
energetske efikasnosti i smanjenja troškova za energiju 
primjenom modela EnergyPlus.

Faruk Podrug

•

•

•

•

•

•

•

•

•

•

•

•

•

•

 Najavljujemo drugi seminar u okviru Projekta Komore

«Okolinski i ekonomski aspekti 
povećanja energetski efikasnih zgrada»



G
la

sn
ik

7

teme seminara termin partner/predavač

7 KORAKA DO EFIKASNOG DELEGIRANJA 
& MOTIVISANJE KROZ POZITIVNU 
KOMUNIKACIJU

12. septembar Partner: AT COM Banja Luka

USPJEŠNA KOMUNIKACIJA SA KUPCIMA 15. septembar 
Partner: L&L English Learning Center, 
Mostar

 E-MAIL KAO PRODAJNI ALAT 16. septembar Partner: Anglo Adria Poslovno 
Savjetovanje, Zagreb, Hrvatska

UČINKOVITO UPRAVLJANJE PRIMJEDBAMA 17. septembar Partner: Anglo Adria Poslovno 
Savjetovanje, Zagreb, Hrvatska

 SEMINAR ZA BANKARE 22. septembar  Partner: L&L English Learning Center, 
Mostar

KAKO PRIVUĆI I ZADRŽATI NAJBOLJE 
KADROVE 23. septembar Predavač: mr Damir Ahmetović 

(UNDP BiH)

KAKO POSLOVATI SA ZAHTJEVNIM KUPCIMA & 
VOĐE OŽIVLJAVAJU PROMJENE 24. septembar Partner: AT COM, Banja Luka

UPRAVLJANJE LJUDSKIM RESURSIMA  25-26. septembar Partner: Micro edukacija, Sarajevo 
(“Micro grupa” Split)

SEMINAR ZA UGOSTITELJE I TURISTIČKE 
RADNIKE 
(u okviru sajma EKOBIS u Bihaću) 

13. septembar Partner: Privredna komora Unsko-sanskog kan-
tona & L&L English Learning Center, Mostar

Pozivamo privrednike da prisustvuju ovim edukacijama!

 Detaljnije informacije o aktuelnim edukacijama i Programu edukacije 2008.
možete dobiti na telefone Centra za edukaciju kadrova:

250-117, 250-116, 250-107 
ili na web-stranici Komore: www.pksa.com.ba u rubrici „Najave”

 

Najava seminara za septembar



G
la

sn
ik

8

 Javno-privatno partnerstvo (JPP, ili na engleskom je-
ziku PPP – Public-Private Partnerships) kao model je poznat još 
iz vremena Rimskog carstva kada su mnogi javni radovi, npr. 
luke, tržnice ili javna kupatila, građeni i održavani kroz kon-
cesiju privatnog partnera. Nakon duge pauze kroz istoriju, 
ovaj model se počeo upražnjavati  ponovo u 16 i 17. vijeku, 
a posebno u 19. vijeku kroz javne radove (npr. gradnja žel-
jeznice, pružanje komunalnih usluga, itd.).
 Nakon 1990. godine, zemlje Evropske unije pri-
hvatile su javno-privatno partnerstvo radi poticanja privred-
nih kretanja, te bržeg razvoja infrastrukture i javnih usluga. 
Francuska je bila prva zemlja EU koja je primijenila modele 
javnog-privatnog partnerstva. Iza Francuske, Španija i Portu-
gal su, također, primijenili ovaj model 1990. godine, Engles-
ka 1992, koja je potpisala preko 570 sporazuma do maja 
2003. godine. Na seminaru „Stanje i perspektive razvoja jav-
nog transporta u BiH“, koji je održan 2004. godine, tadašnji 
ambasador Engleske Jan Klif je istakao da je javno-privatno 
vlasništvo model koji je veoma važan za njegovu zemlju za 
unapređenje javne infrastrukture. Istakao je da njegova zeml-
ja planira velike projekte po ovom modelu, npr. modernizaci-
ja podzemne željeznice u Londonu, gdje se predviđa ulaganje 
13 milijardi funti u periodu od 15 godina. Model za ovaj 
projekt je da podzemna željeznica ostaje u javnom sektoru, 
ali da se privatne firme brinu o infrastrukturi. U Engleskoj, više 
od 10% svih infrastrukturnih investicija otpada upravo na mo-
del JPP-a. I druge zemlje EU su počele sa implementacijom 
ovog modela JPP radi rješavanja infrastrukturnih problema. 
Uporedo sa implementacijom ovog modela, radile su i na 
uspostavljanju pravnog okvira za implementaciju JPP-a.

Šta je, ustvari, javno-privatno partnerstvo?

 Najkraće rečeno to je model finansiranja i implemen-
tacije infrastrukturnih objekata. Privatni sektor ulaže novac za 
stvaranje javnog dobra (škole, ceste i drugi infrastrukturni 
objekti). Između javnog i privatnog sektora postoji ugovorna 
obaveza za vraćanje uloženih sredstava. Javno-privatno par-

tnerstvo može poprimiti različite oblike udruživanja ova dva 
sektora. Razlike u pojedinim oblicima udruživanja očituju se 
najprije zavisno o vrsti rizika koje preuzimaju partneri u sva-
kom konkretnom udruživanju.
 Wikipedija, svjetski web portal, definira javno-pri-
vatno partnerstvo kao zajedničko, kooperativno djelovan-
je javnog sektora s privatnim sektorom putem zajedničkog 
planiranja, proizvodnje, pružanja, finansiranja, poslovanja 
i naplate javnih poslova u proizvodnji javnih proizvoda ili 
pružanja javnih usluga s ciljem ekonomičnije i djelotvornije 
proizvodnje javnih proizvoda ili usluga u odnosu na tradici-
onalan način pružanja javnih usluga.

Karakteristike i pravna regulativa JPP 
projekata

 JPP ima tri glavne karakteristike: dugoročna ugovor-
na saradnja (20-25 godina) između javnog i privatnog sekto-
ra, stvarna preraspodjela poslovnog rizika, poboljšanje kvali-
teta usluge i odgovornosti privatnog sektora. Neki ekonomski 
analitičari smatraju da je JPP svojevrsni oblik privatizacije, ali 
po definiciji ipak ne spada u područje privatizacije. 
 Danas se pod pojmom javno-privatno partnerstvo 
podrazumijevaju, u užem smislu, kooperativni poduhvati u 
sklopu kojih javni i privatni sektori udružuju resurse i struč-
na znanja kako bi, kroz prikladne alokacije resursa, rizika i 
nagrada, zadovoljili neku javnu potrebu.
 Ovo partnerstvo obuhvata dvije dimenzije: stratešku 
i operativnu. Strateška dimenzija odnosi se na koordiniranje 
političkih ciljeva i određivanje prikladnih uloga svakog partne-
ra, operativna se bavi realizacijom i provedbom predviđenih 
projekata. U modificiranom odnosu JPP-a, pri realizaciji pro-
jekata, uvedena je jedna bitna novina, da privatni  sektor ne 
učestvuje samo u realizaciji projekta, nego i u procesu odlu-
čivanja. Bit JPP ogleda se u raspodjeli rizika. 

Postoji više modaliteta po kojima se mogu pravno regulisati 
odnosi javnog i privatnog sektora putem ugovora:

Design-Build (DB): privatni sektor osmišljava i gradi in-
frastrukturu prema specifikacijama javnog sektora, naj-
češće za fiksnu cijenu, te je troškovni rizik prenesen na 

•

Javno - privatno partnerstvo
Javno-privatno partnerstvo je prisutno kroz historiju u mnogim državama. U želji da potaknemo ovaj veoma koristan model za 

rješavanje važnih infrastrukturnih problema, objavljujemo ovaj članak i nadamo se da će državni organi i privredne organizacije 
u Bosni i Hercegovini spoznati da se putem modela javnog-privatnog partnerstva mogu efikasno rješavati javne potrebe.

privatni sektor. Ovdje ima elemenata JPP ali mnogi smat-
raju da DB projekti nisu dio spektra JPP-a.
Operation & Maintenance Contract (O&M): privatni pre-
duzetnik temeljem ugovora, pod određenim uslovima, 
upravlja javnom imovinom, a vlasništvo nad imovinom 
ostaje u rukama države.
Design-Build-Finance-Operate (DFBO): privatni sektor 
osmišljava, finansira i gradi javno dobro, uzima ga u 
dugoročni najam i njime upravlja, a nakon isteka najma 
predaje ga javnom sektoru.
Build-Own-Operate (BOO): privatni sektor finansira, 
gradi i upravlja dobrom u  svom vlasništvu. Ograničenja 
javnog sektora proizilaze iz temeljnog ugovora i provode 
se kroz permanentno reguliranje od javnih vlasti.
Build-Own-Operate-Transfer (BOOT): privatni preduzet-
nik dobiva franšizu za finansiranje, dizajn, izradu i upravl-
janje dobrom (kao i pravo da naplaćuje korištenje) tokom 
određenog razdoblja, nakon kojeg vlasništvo nad dob-
rom predaje javnom sektoru.
Buy-Build-Operate (BBO): transfer javne imovine privat-
nom ili mješovitom entitetu najčešće temeljem ugovora 
prema kojem će se dobro unaprijediti i njime upravljati od 
privatnog preduzetnika tokom određenog perioda.
Operation licence: privatni sektor dobiva dozvolu ili pravo 
da pruža javnu uslugu, najčešće u određenom periodu. 
Ovaj model često se koristi kod IT projekata. 
Finance only: privatni sektor, obično finansijska firma, ne-
posredno finansira projekt ili koristi različite mehanizme 
poput dugoročnog zakupa ili izdavanja obveznica.

Pravna regulativa Evropske unije o 
Javnom-privatnom partnerstvu

 Zbog velikog značaja JPP-a, Evropska unija je donije-
la četiri smjernice kojema je regulisala JPP. To su tzv. tri klasič-
ne smjernice: Works Directive (93/27/EEC), Supplies Directive 
(93/36/EEC), Services Directive (92/50/EEC) i Utilities Direc-
tive (93/38/EEC). EU je 2003. godine donijela Smjernice za 
uspješna javna privatna partnerstva (Guideliness for Success-
ful Public-Private Partnerships, a 2004. godine Zelenu knjigu o 
javno-privatnim partnerstvima (Green Paper on Public-Private 
Partnerships). Zelena knjiga analizira fenomen partnerstva s 
obzirom na pravo EU iz područja javne nabave i koncesija. 
EU je usvojilo i objavilo i peti dokument iz područja JPP - 
Smjernice za uspješna javna privatna partnerstva 2003. go-
dine. Smjernice su poslužile kao vodič za utvrđivanje pitanja 
koja se tiču JPP. Ove smjernice su fokusirane na četiri osnovna 
područja: osiguranje otvorenog pristupa tržištu i tržišnog tak-
mičenja, zaštita javnih interesa, definiranje optimalnog nivoa 
subvencija (isplata) i izbor najprimjerenije vrste partnerstva za 
određeni projekt.

Iskustva iz Republike Hrvatske

 Republika Hrvatska je usvojila Smjernice za primje-
nu ugovornih oblika javno-privatnog partnerstva (u daljem 
tekstu: Smjernice) u septembru 2006. godine. Ovim je Vlada 
Republike Hrvatske potvrdila zainteresiranost za razvoj ovog 
modela finansiranja i izgradnje projekata.
 Smjernice sadrže sljedeća poglavlja: Uvod, Defini-
cije, Oblici JPP, Postupak izbora privatnog partnera, Ugovori 
o JPP-u, Operativni najam, Preuzimanje građevine na kraju 
ugovornog razdoblja, Agencija za JPP ugovore, Postupak 

•

•

•

•

•

•

•

odobravanja JPP projekata i JPP rast privrede i ostvarenje so-
cijalnih ciljeva.
 Smjernice se dijelom bazirane na Zelenoj knjizi o jav-
no-privatnim partnerstvima EU, dakle Republika Hrvatska je 
koristila iskustva EU iz ove djelatnosti. Pod pojam JPP, u smislu 
ovih smjernica, potpadaju samo «ugovorni oblici JPP» gdje 
ne ulaze dugoročni ugovori o uslugama kojim se ugovaraju 
samo usluge ili ugovori o projektiranju i građenju, a također 
ne ulaze ugovori o sklapanju raznih oblika zajedničkog ula-
ganja, te se isključuje davanje državnih garancija i ugovori o 
leasingu. Za razliku od ugovaranja koncesija, kod kojih pri-
vatni partneri ulaze u direktnu vezu s krajnjim korisnicima, u 
modelu JPP naknada koju dobiva privatni partner ne ostvaruje 
od korisnika već od redovnog plaćanja najma ili drugih nak-
nada od strane javnog partnera.
 Smjernicu nisu prisilni propis – one sadrže samo ne-
obavezne upute zainteresiranim stranama o raznim pitanjima 
vezanim za dodjelu i ugovaranje ugovora iz oblasti JPP-a. Pri-
vatni partner se odabira na temelju javnog konkursa, dakle 
izražena je sloboda ugovaranja, jer se nakon predaje ponu-
da dozvoljava otvaranje «takmičarskog dijaloga» gdje organ 
vlasti zajedno sa odabranim ponuditeljima traži najprikladnije 
rješenje za projekt.
 U Smjernicama je posao praćenja ugovaranja JPP 
ugovora povjeren odjelu za JPP unutar Agencije za promi-
canje ulaganja i izvoza. Tendencija je da ovaj odjel preraste u 
samostalnu JPP agenciju.
 Do sada su najveći interes iskazale Varaždinska i Kop-
rivnička županija za realizacija projekata po modelu JPP-a. 
Uspješni primjeri saradnje po modalitetu JPP-a u Hrvatskoj su 
projekt rekonstrukcije Županijske palače Varaždinske županije 
(prvi projekt realizovan u Republici Hrvatskoj po modelu JPP-
a). Projekt rekonstrukcije ovog spomenika nulte kategorije će 
biti realizovan do septembra 2008. godine, ukupne površine 
od 2.042 m². Ugovor je sklopljen s privatnom firmom «Mete-
or», kojoj će Varaždinska županija plaćati mjesečni najam od 
84.500 kuna na rok od 20 godina, kada će zgrada biti vraće-
na u vlasništvo ove županije. Ukupna vrijednost građevinskih 
radova iznosia je 9,1 milion kuna. Predstavnici ove županije 
ističu da bi, ako bi se ovo finansiralo iz budžeta ove županije, 
obnova trajala desetak godina! 
 Ekonomski analitičari, ali i predstavnici lokalnih orga-
na vlasti u Republici Hrvatskoj smatraju da bi Smjernice treba 
i zakonski urediti, da bi ovi propisi imali snagu zakona. Zato 
predlažu da se donese zakon o javno-privatnom partnerstvu. 

Javno-privatno partnerstvo 
u Bosni i Hercegovini

 Za razliku od zemalja EU, pa i nekih susjednih ze-
malja, stanje u pogledu početka primjene modela JPP u BiH 
i priprema za uvođenje zakonodavnih oblika iz ove oblasti u 
zakonodavstvo naše zemlje, nije zadovoljavajuće.
 Svi poslovi vezani oko JPP u BiH odvijaju se uglav-
nom kroz educiranje i nagađanja da bi trebalo neke projekte 
povjeriti privatnom sektoru.
 Krajem juna 2008. godine održana je konferencija 
u organizaciji Ambasade Kraljevine Holandije, SNV-a (Ne-
therlands Development Organisation - Organizacija za razvoj 
Kraljevine Holandije) i Direkcije za evropske integracije BiH 
na temu «Razumjeti EU: Javno privatno partnerstvo». Konfe-
renciji su prisustvovali brojni privrednici, naročito predstavnici 
privatnih firmi, nevladinih i drugih organizacija. Prisutnima su 
se obratili Michael Bickert (direktor Evropskog foruma o jav-
no-privatnom partnerstvu Evropskog instituta za javnu upra-
vu), koji je dao uvodne napomene i bio moderator konferen-
cije, Šemsa Alić (viša savjetnica u SNVBiH), a o JPP i stanju 
JPP u BiH govorio je Milomir Amović (Komisija za koncesije 
BiH). O institucionalnom i pravnom kreiranju JPP govorio je  
Leonidas Korres iz JPP sektora Minstarstva finansija Grčke, o 
finansijskim aspektima JPP govorio je Emmanuel Maroulakis,  
zamjenik direktora Odjela za Jugoistočnu Evropu  Evropske 
investicijske banke. O pojedinim segmentima (sektor otpadnih 
voda, sektor putne infrastrukture i sektor vodosnabdijevanja) 
govorili su predstavnici iz Austrije, Mađarske i Francuske. Ova 
konferencija je bila prva konferencija o JPP u BiH.

Osnovne  poruke konferencije su:
JPP je jedna od modela za finansiranje razvojnih projeka-
ta na području javnih usluga
Model JPP-a  omogućava veću transparentnost, efikas-
nost i odgovornost u pružanju javnih usluga
Model JPP-a kao jedan od modela se primjenjuje u     
zemljama članicama EU, zahtijeva harmonizaciju rele-
vantnog zakonskog okvira u BiH sa zakonima EU
Model JPP-a otvara tržište i stimulira pozitivnu komuni-
kaciju
Model JPP-a doprinosi promjeni uloge javnog sektora: 
od direktnog pružatelja javnih usluga do organizatora, 
regulatora i kontrolora realizacije projekta.

Osim informacija o JPP, interesatno je citirati izjavu 
gdje Courtney Bickert (direktorice SNV za Balkan) da je 
«osposobljenost vlasti na lokalnom nivou jedan od osnovnih 
elemenata osiguranja kvalitetnih javnih usluga, a JPP je 
mehanizam da se to postigne».
 I u nekim drugim područjima, dosta stidljivo, provla-
če se elementi JPP-a. Tako je u odluci Vlade FBiH o utvrđi-
vanju općeg interesa za izgradnju autoceste na trasi koridora 
Vc na nekim sekcijama (za preostalih dio trase Zenica-Sara-
jevo-Mostar u dužini 98,5 km), u tački VII istaknuto da Vlada 
FBiH zadužuje Federalno ministarstvo prometa i komunikaci-
ja da putem Direkcije za izgradnju, opravljanje i održavanje 
autocesta, objavi poziv za izražavanje interesa za učešće u 
realizaciji projekata s ciljem utvrđivanja interesa za finansi-
ranje izgradnje putem kreditnog zaduženja, putem formiranja 
javnog privatnog partnerstva (JPP) ili drugih oblika vlastitog 
iskustva potencijalnih ponuđača. 
 Dakle, Vlada FBiH predviđa i model JPP-a kao jedan 

•

•

•

•

•

od tri modela finansiranja izgradnje ovog projekta. 
 Dekan Fakulteta za saobraćaj i komunikacije, prof. 
dr. Šefkija Čekić, nedavno je na održao uvodno izlaganje 
na Tribini Vijeća Kongresa bošnjačkih intelektualaca o temi 
«Izgradnja autoceste državni prioritet BiH». Čekić u jednom 
dijelu izlaganja podržava model JPP za finansiranje izgradnje 
autoceste u BiH.
 Također, u Sarajevu je nedavno održan okrugli sto o 
temi «Koncesijski modeli na izgradnji autoceste na koridoru 
Vc». Na ovom skupu prezentirana su iskustva u finansiran-
ju izrade i realizacije projekata po modelu JPP-a u regionu. 
Stručnjaci iz Republike Hrvatske i Republike Slovenije su na 
ovom skupu prezentirali svoja iskustva iz JPP-a.
 Dosta aktivnosti po pitanju realizacije projekata po 
modelu JPP ispoljio je grad Bihać, najviše zahvaljujući udru-
ženju Centar za promociju lokalnog razvoja PLOD koji je bio 
inicijator donošenja smjernica na lokalnom nivou za primjenu 
projekata JPP-a.
 U razvijenim zemljama, dakle, postoje zakonska rje-
šenja za realizaciju projekata po modelu JPP-a. U BiH još 
nemamo ni zakonskih propisa iz ove oblasti, pa čak ni prepo-
ruka u obliku smjernica (kako je Republika Hrvatska uredila 
odnose iz ove oblasti).
  S obzirom da je i kod nas velika potreba da se 
privatni sektor uključi u implementaciju projekata javnih 
usluga, javnih radova i sl. apelujemo na državne orga-
ne, prije svega resorna ministarstva BiH i FBiH, da urade 
zakonske propise kojim će regulisati ovu oblast, kako bi 
mogli još bolje iskoristiti sve naše resurse za finansiranje 
i realizaciju javnih projekata, naročito izgradnju auto-
ceste na koridoru Vc, ali i mnogobrojnih projekata u 
razvijenim i nerazvijenim općinama i kantonima.

Faruk Podrug

 Brojler – Zlatno pile je poznat proizvođač 
svježeg i zamrznutog pilećeg mesa, kao i prerađe-
vina od pilećeg mesa u Bosni i Hercegovini.
 Svoj proizvodni proces, kontrolu nad njim 
i način rada zasnivaju na dugogodišnjem radnom 
iskustvu u peradarstvu čime se osigurava proizvod-
nja visokokvalitetnog, zdravstveni ispravnog pro-
izvoda na zadovoljstvo kupaca.
 Firma Brojler je osnovana 1989. godine u 
Bosanskom Šamcu sa ciljem da proizvodi utovljene 
piliće, a obnovljena je 1999. godine u Sarajevu i 
počinje osim tova pilića sa proizvodnjom svježeg 
pilećeg mesa. Godine 2003. Brojler počinje sa 
preradom pilećeg mesa i svaki dan su sve više pri-
sutni na tržištu zbog dobre prihvatljivosti od strane 
krajnjih kupaca.
 Brojler – Zlatno pile danas zapošljava pre-
ko 100 radnika koji sačinjavaju mlad, perspektivan 
i stručan kadar. Ima zaokružen proces proizvodn-
je počevši od farme kod svog kooperanta preko 
klaonice i prerade do diskontnih i maloprodajnih 
mjesta.
 Stalnim veterinarskim nadzorom žive pro-
izvodnje se potpuno kontrolira zdravstveno stanje 
peradi te svaki naredni korak proizvodnje što osi-
gurava kvalitetan i zdrav proizvod.
 Brojler – Zlatno pile plasira svoje proizvode 
putem vlastite distribucije i prodajnih mjesta u BiH 
i izvan njenih granica.
 Vlasnici su HALAL certifikata Islamske za-
jednice u Bosni i Hercegovini kojom se potvrđu-
je da se pileće meso i proizvodi od pilećeg mesa 
proizvode u skladu sa šerijatskim propisima i za-
htjevima Osnovnog halal standarda Agencije za 
certificiranje halal-kvalitete.

Nagrade i priznanja

Nagrade i priznanja koje je Brojler osvojio do sada:
2001. god
Srebrni Bosnjački dukat od UG RVI Novi Grad
2002. god
Srebrna medalja na 29. Gradačačkom sajmu
2003. god
Zlatni Bosnjacki dukat od UG RVI Novi Grad
Dr.vet.med. Zlatan Ivanović - menadžer decenije
2004. god
Priznanje Općine Novi Grad
2006. god
Zlatna medalja na 33. gradačačkom sajmu
Brojler d.o.o. ima i halal certifikat Islamske vjerske zajednice u 
BiH.

Restoran “Brojler” u ulici Rajlovačka bb, 
u zgradi TP DC-a u Rajlovcu

Predstavljamo Vam - BH kvalitet

Brojler - dugogodišnje radno 
iskustvo u peradarstvu

Desetine maloprodajnih objekata 
Brojlera u svim većim gradovima 
FBiH

Brojeler nudi bogat izbor svježih i smrz-
nutih proizvoda, svježih mariniranih pro-
izvoda, prerađevina od pilećeg mesa, 
proizvoda u rinfuzi i dr..

Uspješan tim na čijem čelu se nalazi Zlatan Ivanović, direktor Brojlera

Pozivamo Vas da se pridružite Privrednoj komori Kantona Sa-
rajevo i učestvujete na 6. međunarodnom ekološkom sajmu 
EKOBIS 2008 koji će se održati od 11. do 14.09.2008.god. 
U okviru Sajma 13.09.2008. u 16 sati Privredna komora Kan-
tona Sarajevo će imati prezentaciju projekta EURED II na temu 
«Razvoj i unapređenje konkurentnosti malih i srednjih predu-
zeća na polju povećanja energetske efikasnosti». U sklopu 
Sajma održaće se i međunarodna konferencija «Šume, okoliš 
i klimatske promjene».

Program izlaganja
proizvodnja hrane i pića,
proizvodnja ekološke 
hrane,
šumarstvo, drvna i papir-
na industrija,
tekstil i tekstilni proizvodi,
koža i proizvodi od kože,
ekološka sredstva za 
pranje i čišćenje,
ekološka ambalaža,
građevinarstvo i industrija 
građevinskih i elektroma-
terijala,
ekologija i primjena stan-
darda u oblasti zaštite 
okoliša, vode, zraka i 
zemlje,
sredstva i sistemi za pre-
čišćavanje voda, kanali-
zacioni i drugi sistemi,
prerada i recikliranje 
otpada i sekundarnih 
sirovina,
izložbe eko-društava i 
organizacija,
turistička ponuda – pred-
stavljanje turističkih zajed-

•
•

•

•
•
•

•
•

•

•

•

•

•

nica i agencija,
eko-turizam i opremanje ugostiteljskih objekata,
sportovi u prirodi, oprema za sportove na vodi i ekstremne 
sportove,
lovni i ribolovni eksponati, oprema za lov i ribolov,
projekti iz oblasti turizma, ekologije i proizvodnje organske 
hrane,
obrt, suveniri i proizvodi kućne radinosti,
projekti saradnje regionalnog i interregionalnog značaja,
kulturni i sportski sadržaji,
tradicionalni narodni običaji i dr.

Pored izlagačkog sadržaja Sajam će imati niz popratnih aktiv-
nosti kao što su stručni skupovi, promocije firmi, proizvoda i 
projekata, ekološke akcije, gastro-festival, kulturno-umjetnič-
ke, sportske i turističke aktivnosti. 

Ekobis i ove godine nudi mogućnost ostvarivanja kontakata 
sa

partnerima iz BiH, te partnerima i poslovnim udruženjima iz 
inostranstva,
proizvođačima iz oblasti poljoprivrede i prehrambene industrije 
i ekoindustrije,
proizvođačima organske hrane,
proizvođačima iz oblasti šumarstva i drvne industrije,
direktnim davaocima turističkih usluga,
proizvođačima opreme za zaštitu okoliša,
sa direktnim kupcima vaših proizvoda

Lokacija Sajma je Gradska otoka u samom centru Bihaća, na 
prostoru od oko 10.000 m² i zatvorenog izložbenog prostora. 
Sajam je izložbeno-prodajnog karaktera i nudi ocjenu kvalite-
ta proizvoda živežnih namirnica (hrane i pića) i stočne hrane 
što omogućava direktan ulazak u konkurenciju za dodjelu sa-
jamskih nagrada i priznanja.

Belma Jahović

•
•

•
•

•
•
•
•

•

•

•
•
•
•
•

6. međunarodni ekološki sajam 
EKOBIS 2008

Regionalni ekonomski forum 
zemalja članica CEFTA

 U Zagrebu će od 18. do 20. septembra 2008. godine, pod pokroviteljstvom vlada, ministarstava i najznačajnijih 
privrednih asocijacija u zemljama članicama, u organizaciji Međunarodnog poslovnog foruma PERSPEKTIVE, Regionalne 
asocijacije GLOBALEXPO i Zagrebačkog velesajma, biti održan Regionalni ekonomski forum zemalja članica Centralno-
evropske zone slobodne trgovine CEFTA.
 Učesnici Foruma će, prije svih, biti poslovni ljudi, vlasnici kapitala, predsjednici uprava, top menadžeri, predstavnici 
vlada i resornih (ekonomskih) ministarstava, predstavnici državnih agencija i fondova i predstavnici akademske zajednice iz 
zemalja članica CEFTA: Albanije, Bosne i Hercegovine, Crne Gore, Hrvatske, Kosova, Makedonije, Moldavije i Srbije, te iz 
preostalih zemalja Jugoistočne Evrope: Bugarske, Grčke, Rumunije, Slovenije i Turske.
 Više od dvije stotine učesnika razgovaraće o temi “Trgovina i komunikacije bez granica – kvalitetnija saradnja i brži 
ekonomski razvoj” sa podtemama odnosno okruglim stolovima o trgovini, energetici i ekologiji, finansijama, bankarstvu, 
poljoprivredi i hrani, telekomunikacijama, lokalnom i regionalnom razvoju... Poslovno investicioni portal eKapija.ba je 
medijski pokrovitelj Regionalnog ekonomskog foruma CEFTA.

U Gradačcu je od 20. augusta do 24. augusta ove godi-
ne održan jubilarni 35. međunarodni sajam poljoprivrede i 
prehrambene industrije, pod nazivom Sajam šljive. Sajam je 
otvorio Nedžad Branković, premijer Vlade FBiH, sa predstav-
nicima oficijelnih sponzora, Sarajevska pivara i Petrokemija 
Goranom Konforteom i Borisom Mesarićem, u prisustvu broj-
nih domaćih zvanica i političkog vrha BiH.  
 Jubilarni sajam je održan na oko 15.000 m² otvore-
nog i zatvorenog izlagačkog prostora, od čega je oko 8.000 
m2 zatvorenog i oko 7.000 m² otvorenog sajamskog prosto-
ra. Učestvovalo je 300 izlagača iz Bosne i Hercegovine, Ho-
landije, Njemačke, Austrije, Italije, Slovenije, Hrvatske, Srbije, 
Češke i Turske. Sajam je za 20% veći od prethodnog i imao je 
40% novih izlagača, što je potvrda da je poraslo interesovanje 
za ovu sajamsku manifestaciju i poljoprivredno prehrambenu 
djelatnost, ali i druge oblasti koje prate ovaj sektor. Izlagali 
su proizvođači: sjemenskog i sadnog materijala, prerađivači 
voća i povrća, mesa i mesnih prerađevina, proizvođači mli-
jeka i mliječnih prerađevina, bezalkoholnih i alkoholnih pića, 
proizvođači alata i mehanizacije, mineralnih đubriva i zaštitnih 
sredstava, uzgajivači domaćih životinja, te naučne, nevladine i 
bankarske organizacije, transportna preduzeća i dr.  
  Prvog dana Sajma, s ciljem provođenja potrebnih re-
formi te stvaranja uvjeta za korištenje fondova EU u poljopri-
vredi i ruralnom razvoju, Federalno ministarstvo poljoprivrede, 
vodoprivrede i šumarstva organiziralo je savjetovanje na temu 
„Registar poljoprivrednih gazdinstava“. Radi se o projektu koji 
je izuzetno značajan za razvoj privrede BiH i koji će se mora-
ti konstantno izgrađivati i nadograđivati. Prije početka ovog 
projekta potrebno je izvršiti niz tehničkih priprema, u koje će 
biti uključena nadležna kantonalna ministarstva. Ovaj registar 
neophodan je ne samo za dalji razvoj bh. privrede, nego i za 
njenu saradnju sa drugim zemljama.
 Vrlo koristan susret organizovan je za privrednike i 
individualne poljoprivredne proizvođače sa predstavnici-
ma Razvojne banke FBiH. Prezentiran je koncept finansiran-
je pod povoljnim uslovima  investicijskih projekata u oblast 
poljoprivredno – prehrambenog kompleksa i druge kreditne 
linije Razvojne banke FBiH. Sredstva ove linije namijenja su za 
poticaj poljoprivredne proizvodnje organizirane na tržišnom 
principu, a kamatna stopa kredita iznosi 4 posto, od kojih 2 

posto plaća Ministarstvo poljoprivrede, tako da korisnik kre-
dita plaća kamatu od samo 2%. Razvojna banka, u suradnji 
sa Federalnim ministarstvom za poljoprivredu, vodoprivredu i 
šumarstvo, osigurala je za poticaj 52 miliona maraka.
 U sklopu sajamskih dana uspješno je prezentiran 
koncept razvoja prehrambene industrije FBiH. 
 Na ovogodišnjem Gradačačkom sajmu vrlo uspješan 
nastup imala je i Privredna komora Kantona Sarajevo. Na za-
jedničkom prostoru u organizaciji Vanjskotrgovinske komore, 
PK FBiH i Kantonalne komore Tuzla, sarajevska Komora je 
na posebnom odjelu izložila i predstavila proizvodne uzorke, 
potencijale i propagandne materijale: Brojler-a, Mujanović-
a, Mem fruit iz Podlugova, jednog od vodećih proizvođača 
kontinentalnog voća u Federaciji BiH i UPI- Poslovni sistem. 
Također, nizom propagandnoih materijala predstavljeni su tu-
ristički potencijali Kantona Sarajevo. Tokom sajamskih dana 
ostvareni su brojni kontakti sa predstavnicima primarne i pre-
rađivačke industrije, te uglednim naučnim i društveno – poli-
tičkim radnicima. 
 I ove godine u organizaciji Poljoprivredno – prehram-
benog fakulteta iz Sarajeva i Tehnološkog fakulteta iz Tuzle 
održano je niz stručno – naučnih savjetovanja i predavanja sa 
međunarodnim učešćem pod nazivom AgroTECH. Izloženo je 
35 naučnih radova od 80 autora iz BiH, Crne Gore, Hrvat-
ske i Srbije. Moto ovogodišnjeg savjetovanja bio je ”Zaštitimo 
vodu, zrak i tlo – proizvodimo biološki ispravnu hranu
 Tokom sajamskih dana brojni poljoprivredni pro-
izvođači i prerađivači razmijenili su iskustva i ostvarili značajne 
poslovne kontakte.
 Drugog dana Sajma šljive u Gradačcu, dodijeljene 
su prestižne medalje za kvalitet izloženih proizvoda. Ocjena 
kvaliteta povjerana je Poljoprivredno-prehrambenom fakulte-
tu Univerziteta u Sarajevu. Prijavljeno je 90 uzoraka, nakon 
izvršene organoleptičkih pregleda dodjeljene su 23 zlatne, 17 
srebrenih i 5 bronzanih medalja.
 Povodom jubileja 35 godina Međunarodnog sajma 
poljoprivrede i prehrambene industrije – Sajam šljive, stalnim 
učesnicima dodijeljena su specijalna priznanja za doprinos i 
afirmaciju Gradačačkog sajma.

Sulejman Selimović

Uspješan nastup Komore na 
Sajmu šljive u Gradačcu

GENERALNA SKUPŠTINA ISO-a

 Generalnu skupštinu ISO-a ugostit će ESMA, Emi-
ratas Authority for Standardization and Metrology. Održat 
će se od 12. do 17.oktobra 2008. godine u Dubaiju.
Prateći sastanci DEVCO-a  (ISO komitet za pitanja zemalja 
u razvoju), TMB-a (Tehničkog tijela za upravljanje) i Vijeća 
održat će se kao posebne tačke tokom sedmice Generalne 
skupštine.
 15. oktobra, kao dio Generalne skupštine održat 
će se otvorena sesija o temi Zgrade za državnu buduć-
nost.
 Otvorena sesija govorit će o očekivanjima od 
međunarodne standardizacije u ovom području, nagla-
šavajući primjere dostignuća i podstaći će nove puteve 
razvoja ISO standarda s ciljem podrške uvođenju novih 
tehnologija i dobrih praksi za izgradnju i funkcionisanje 
održivih zgrada budućnosti.

ISO I IEEE PARTNERSTVO NA RAZVOJU STANDARDA

  
 ISO i IEEE  (Institut elektro i elektronskih inžinje-
ra) potpisali su sporazum o povećanju saradnje u razvoju 
međunarodnih standarda. Početni sporazum fokusiran je 
na pitanja informacionih tehnologija, sistema inteligentnog 
transporta i informatike u području zdravstva. Sporazum 
” partnerske organizacije za razvoj standarda (PSDO)” o 
saradnji omogućava nove mogućnosti prihvaćanja i za-
jedničkog razvijanja međunarodnih standarda koji služe 
globalnom tržištu.
 Sporazum je odobren od odgovarajućih pravnih ti-
jela ISO i IEEE što su pratile opsežne rasprave i konsultacije 
sa ISO nacionalnim tijelom gdje IEEE ima svoje zakonsko 
mjesto u (ANSI).
 ISO organizacija koja obuhvata nacionalna tije-
la za standarde 157 zemalja, je svjetski lider u razvijanju 
međunarodnih standarda za biznis, vladu i društvo. ISO 
je do sada objavio više od 17.000 standarda za skoro 
svaki sektor ekonomskog djelovanja i tehnologije, od tra-
dicionalnih aktivnosti kao što su poljoprivreda, građenje, 
preko mašinstva, informacionih tehnologija, nanotehnolo-
gija, okoline, usluga, zdravlja, zaštite, sigurnosti i koristeći 
dobre prakse.
 IEEE je najveće svjetsko tehničko profesionalno 
udruženje. Sa više od 300.000 članova u 160 zemalja, or-
ganizacija je vodeći autoritet u širokom spektru područja, 
od sistema zračnog prostora, kompjutera i telekomunika-
cija, do biomedicinskog inženjeringa, električne energije i 
potrošaćkih elektroničnih uređaja. IEEE je razvio blizu 900 
industrijskih standarda.

PSDO sporazum o saradnji dvaju organizacija ima za cilj 
da optimizira sredstva zainteresiranih strana pri razvoju 
standarda, gdje i ISO i IEEE imaju znanje i da skrati vri-
jeme izlaska standarda na tržište. Sporazum omogućava 
procese zajedničkog razvoja standarda i prihvatanja jednih 

od drugih.

CEN
EVROPSKA KOMISIJA IZDALA SAOPĆENJE O 
INOVACIJI I STANDARDIZACIJI

Generalna direkcija za privredu i industriju Evropske ko-
misije izdala je izvještaj u martu pod nazivom ” U susret 
povećanom doprinosu od standardizacije ka inovaciji u 
Evropi”.
Bitno je prepoznavanje uloge koju standardi igraju u razvo-
ju održive industrijske politike i u jačanju pozicije evropske 
ekonomije kroz efikasniju kapitalizaciju baze znanja. Po-
sebno su naglašeni načini na koji standardi mogu otklju-
čati potencijalna inovativna tržišta.
Dokument koji za ciljne grupe ima članice, industriju, ko-
risnike, standardizacijska tijela i druge zainteresirane stra-
ne, predlaže ključne strategije koje podržavaju inovacije i 
konkurentnost.
Namjera je da se poveća uticaj Evrope u svjetskoj standar-
dizaciji, da se olakša uvođenje novih znanja u standarde, 
omogući efikasniji pristup standardizaciji svih zainteresi-
ranih strana, posebno malih i srednjih preduzeća, kako bi 
ubrzali prihvatanje standarda od korisnika, i da se reformi-
še infrastruktura i procedure Evropske standardizacije.
CEN,  kao jedna od tri priznate Evropske organizacije za 
standardizaciju, vidi ovaj dokument kao priznanje u radu 
na održavanju EU legislative jednostavnom i ograničenom 
na escencijalne elemente za zaštitu javnih interesa, kao 
sto su zdravlje i sigurnost građana. To je jasan znak po-
uzdanosti Evropske komisije u rad CEN-a, CENELEC-a i 
ETSI-ja.

IEC
IEC PREPORUKE VEZANE ZA ENERGETSKU EFIKASNOST 
I OBNOVLJIVE ENERGIJE (APRIL 2008.)

Rad IEC-a na analizi skupa standarda koji se tiču ener-
getske efikasnosti i obnovljive energije, te identificiranja 
prioretnih područja za budući rad koji bi mogao rezultirati 
velikim povećanjima efikasnosti brzo napreduje. IEC SMB 
SG (Strategy Group) 1, formirana u 2007. već je dostavila 
prvu seriju preporuka SMB-u (Standardization Managment 
Board). Grupa je proslijedila dalje jedanaest područja 
visokog prioriteta u kojima se mogu očekivati značajna 
povećanja efikasnosti. Ovim je obuhvaćena rasvjeta u po-
slovnim i objektima za stanovanje, kao i grijanje i hlađenje 
u industriji.

(sa ISO web-stranice i iz «Glasnika»
Instituta za standardizaciju BiH)

Aiša Hajdar

NOVOSTI

ISO – International Organization 
for Standardization 

 Formirati ministarstvo nauke, tehnologije i umjet-
nosti na nivou BiH s ciljem integrativnog i harmoniziranog 
djelovanja u tim oblastima i stvaranja efikasnog obrazov-
no-naučnog sistema temeljenog na evrospkim normativima 
i standardima, zaključak je Drugog kongresa bosanskoher-
cegovačkih naučnika iz zemlje i svijeta održanog krajem 
avgusta u Sarajevu.
 Kongres je završio rad usvajanjem zaključaka po 
osam različitih tematskih cjelina, koje su na završnoj kon-
ferenciji za novinare saopćili predsjednik 
i potpredsjednici Organizacionog odbora 
Kongresa Denis Zvizdić, Safet Kešo i Faruk 
Čaklovica.
 Potrebno je, kako je zaključeno, hitno 
pristupiti stvaranju jedinstvene baze podataka 
svih učesnika prvog i drugog kongresa, bh. 
naučnika, stručnjaka i umjetnika u zemlji i 
svijetu kao i uspješnih privrednika, formirati 
bazu podataka naučno-stručnih publikaci-
ja, te berzu naučnih i stručnih projekata radi 
međusobnog povezivanja i saradnje.
 Na svim nivoima BiH pristupiti ubrza-
noj realizaciji postojećih i izradi nedostajućih 
tematskih strategija i definisanju prioritetnih 
područja ekonomskog, naučnog i tehni-
ološkog razvoja i njima pripadajućih naučno-
istraživačkih i istraživačko-razvojnih centara, 
poruka je sa ovog kongresa.
 Posebno bitan zaključak je da je po-
trebno obezbijediti do 2010., unutar svih 

nadležnih nivoa vlasti u BiH izvajanje jedan posto BDP, od-
nosno dva posto budžeta za finansiranje naučno-istraživač-
kih i istraživačko-razvojnih projekata.
 Učesnici Kongresa zahtijevaju da se koordinirano i 
planski radi na povećanju i jačanju istraživačkih kapaciteta 
i povećanju kvaliteta naučno istraživačko rada u skladu sa 
evropskim principima neovisnosti, konkurentnosti i izvrsnos-
ti.
 Kongres zahtijeva da se posebna pažnja posveti 
mladim bh. istraživačima u zemlji i svijetu, te njihovoj jačoj 
povezanosti unutar domaćih i međunarodnih projekta.
 Također, aktivno raditi na mobilnosti bh. naučnika i 
umjetnika, te daljem intenziviranju saradnje naučnika, per-
manantonom uključivanju u evropske i svjetske programe 
sa fokusom na područja koja su od posebnog interesa za 
BiH.
 Istaknuta je nužnost uspostavljanja kongresnog tije-
la i obavezan nastavak održavanja Kongresa bh. naučnika 
iz zemlje i svijeta.
 Rad Kongresa održavao se u tri tematske cjeline - u 
šest naučnih oblasti, biznis-forumu, te forumu mladih. Odr-
žan je u organizaciji Vlade Kantona Sarajeva, Ministarstva 
obrazovanja i nauke KS-a, Ministarstva obrazovanja FBiH i 
Univerziteta u Sarajevu, a pod pokroviteljstvom Ministarstva 
za ljudska prava i izbjeglice BiH.
 Na ovom trodnevnevnom skupu okupilo se oko 400 
naučnika iz BiH i 23 zemlje svijeta s ciljem postavljanje os-
nova za ugradnju znanja i istraživanja u okvir naučnog, pri-
vrednog, kulturnog i političkog razvoja BiH, te povezivanje 
naučnoistraživačkih radova i privrede. 

Izlaganje predsjednika Komore na Kongresu

 U sekciji „Biznis forum“ 
učestvovao je i predsjednik Privred-
ne komore Kantona Sarajevo Kemal 
Grebo. U izlaganju govorio je o 
stanju u privredi Kantona Sarajevo, 
uz poseban ostvrt na vanjskotrgo-
vinsku razmjenu KS sa svijetom. U 
svojoj prezentaciji apostrofirao je 
moguće oblike saradnje sarajevske 
privrede sa partnerima iz inozemstva 
i naveo aktuelne razvojne projekte 
komapnija iz KS, te druga pitanja od 
značaja za investitore, kao što su or-
ganizovanje i registracija privrednih 
društava, poreska politika i druge 
važne zakonske odredbe i informa-
cije.

Sarajevo, 27-31. avgust 2008

Završen Drugi kongres bh. naučnika 
iz zemlje i svijeta

ASA Auto i IT Computers 
uspostavili saradnju

 ASA Auto i kompanija za prodaju informacijsko-
komunikacijske opreme IT Computers predstavili su mo-
gućnosti saradnje domaćih kompanija kao osnove razvoja 
privrede Bosne i Hercegovine. Naglasili su značaj povezi-
vanja domaćih brendova kroz plasman proizvoda i uslu-
ga, kao i podršku kulturnim aktivnostima, a sve s ciljem 
jednostavnijeg prilagođavanja zahtjevima modernog tržiš-
ta na putu BiH ka Evropi.
 Osnovne vodilje u radu IT Computersa i ASA Auta 
je brzina i sigurnost. Njihova saradnja je zasnovana na 
uvjerenju da ljudima uvijek pruže dodatnu vrijednost u nji-
hovoj potrebi za globalnim povezivanjem. 
 ASA Auto eksluzivni je uvoznik i distributer za BiH 
najpoznatijih svjetskih autobrandova poput Volkswagena, 
Audija, Seata, Škode i Porschea i jedna od 17 članica ASA 
grupacije.

EBRD pozvao bh. zvaničnike u London: 
Finalizacija kredita od 180 mil EUR za koridor 5c

 Evropska banka za obnovu i razvoj uputila je poziv zvaničnim predstavnicima 
vlasti BiH na konačne razgovore o potpisivanju ugovora o kreditu za izgradnju auto-
ceste na koridoru 5c.
 Razgovori su zakazani za 11. i 12. septembar u sjedištu banke u Londonu, a 
pozive su sa bh. strane dobili državni ministri finansija i komunikacija Dragan Vrankić i 
Božo Ljubić, te federalni ministri finansija i komunikacija i prometa Vjekoslav Bevanda 
i Nail Šećkanović.
 Očekuje se finalizacija razgovora o kreditiranju izgradnje cesta u vrijednosti 
od 180 mil EUR. Ukoliko okončanje bude uspješno, ugovor o kreditu bi mogao biti 
potpisan već u oktobru, kada bi najviši dužnosnici EBRD-a došli u Sarajevo.

Izgradnja prvog etno – sela ipak u 
Ledićima

Pvo etno – selo u Kantonu neće biti izgrađeno u Tušilama, 
kako je bilo prvobitno najavljeno. Odustalo se zbog odluke 
Vlade FBiH, koja je zabranila da se na ovom lokalitetu bilo 
šta gradi. 
 Zbog toga su se u općini Trnovo odlučili da ideju o 
etno – selu realiziraju na području sela Ledići. Ovim projek-
tom bit će unaprijeđen seoski turizam, a pet planinskih kuća 
će za kratko vrijeme postati privlačna turistička atrakcija. Kuće 
će biti izgrađene od drveta i kamena, a namijenjene su za 
smještaj turista. Izgled će biti uklopljen u planinski ambijent.
 Da bi ugođaj bio što bolji napravit će male apartmane 
od 40 kvadrata u ambijentalnom stilu, te nacionalni restoran 
gdje će se moći dobro i zdravo jesti.

 Donacija 
Univerzitetu

Predstavnici kompanija PING 
d.o.o. Sarajevo i Siemens PLM 
Software su 29.07.2008 zva-
nično uručili donaciju vrijed-
nu 143 mil. KM Univerzitetu u 
Banjoj Luci. 
 

 Kantonalna privredna komora Tuzla bila je domaćin 
predstavnicima partnerskih privrednih komora iz Federacije 
Bosne i Hercegovine. O izmjenama postojećeg Zakona o ko-
morama, razgovarali su predstavnici komora iz Tuzle, Mos-
tara, Zenice, Bihaća i Sarajeva. Ovaj sastanak predstavlja i 
svojevrsne pripreme za donošenje novog zakona o komora-
ma. Istaknuto je kako je ova aktivnost već provedena u okviru 
komorskog sistema Republike Srpske, te da će se na ovom 
području novi zakon primjenjivati od januara iduće godine. 
Promjene u Zakonu znače pogodnosti u poslovanju i povolj-
nije poslovno okruženje za privredne subjekte u manjem bh 
entiteta.
 “Kada je riječ o privrednim subjektima u Federaciji 
Bosni i Hercegovini, evidentno je da su u lošijem položaju u 
odnosu na privredne subjekte iz Republike Srpske, zbog činje-
nice da posluju po starom zakonu. Pokazalo se da taj zakon, 
koji je na snazi na području Federacije, nije funkcionalan i ne 

stvara pozitivno okruženje za poslovanje privrednih subjekata. 
Upravo iz tog razloga očekujemo od Ministarstva energetike 
i industrije Federacija Bosne i Hercegovine da što prije usvoji 
predložene izmjene”, naglasio je Nedret Kikanović, direktor 
Kantonalne privredne komora Tuzla.
 Prijedlog izmjena Zakona o komorama ponuđen je 
nadležnom federalnom ministarstvu a čelništvo partnerskih 
privrednih komora planira ponuditi dopunu prijedloga izmje-
na. Parlamentarna procedura oko donošenja izmjena zakona, 
mogla bi biti okončana do kraja godine, kada bi i Zakon o 
komorama trebao stupiti na snagu naredne godine. 
 Kako su u međuvremenu oba doma parlamenta FBiH 
usvojila Nacrt zakona o obrtu i srodnim djelatnostima, u ko-
jem je regulisano da obrtnici obavezno plaćaju članarinu, to 
je dobrovoljnost članstva u privredne komore ostala samo za 
nivo FBiH, dok je za nivo BiH, Republike Srpske i obrtnike FBiH 
članarina obavezna.

Predstavnici partnerskih komora u FBiH 

Razgovori o izmjenama 
Zakona o privrednim komorama



G
la

sn
ik

17

Privatizacija Bristola

 Stari hotel “Bristol”, koji je nedavno, na-
kon višegodišnjeg vlasničkog spora sa općinom 
Novo Sarajevo, vraćen preduzeću “Bristol” Sara-
jevo, nije predmet privatizacije ovog preduzeća i 
najvjerovatnije će biti prodan kroz malu privatiza-
ciju.
 Prema najavama, stari hotel će vjerovatno 
ići u malu privatizaciju, a postoji mogućnost da 
ostane u vlasništvu Kantona Sarajevo i da se izda. 
Vlada će o tome odlučiti u narednom periodu.
 Predmet privatizacije je 99,71 % kapitala 
firme “Bristol” koja ima hotel nadograđen pored 
starog hotela, te zemljište. Stari hotel je isknjižen 
iz aktive “Bristola” zbog spora s općinom. Firma 
“Bristol” ima 67% vlasništva u firmi “Grand hotel 
Bristol”, a ostatak vlasništva ima “Al Shiddi”, koji 
će indirektno kupovinom “Bristola” postati sto-
postotni vlasnik “Grand hotela Bristol”
 Iako je dobijen spor protiv općine Novo 
Sarajevo za stari hotel, nije moguće raspisati novi 
tender za privatizaciju firme “Bristol”, jer po za-
konu moraju završiti započeti proces privatizacije. 
Napomenuo je da ugovor za Bristol potpisan s 
kompanijom iz Rijada još nije pravosnažan, jer 
Konkurencijsko vijeće BiH mora u roku od tri mje-
seca dati rješenje.

Prodaja pogona sarajevske 
Tvornice konca i svile 
“Sateks” u septembru

 Pogon sarajevske Tvornice konca i svile 
“Sateks” u septembru bi trebalo da bude prodan, 
kako bi radnicima bile isplaćene plate i otpremni-
ne.
 Radnici na ove isplate čekaju još od mar-
ta prošle godine, kada je postala izvršna presuda 
za isplatu zaostalih plata od 2002. do polovice 
2006. godine.
 Dug za plate i otpremnine oko 70 radnika 
iznosi više od milion KM, i još nije poznato da li 
će novac od prodaje pogona firme biti dovoljan 
za izmirenje tih dugova.
 Vrijednost pogona još nije procijenjena. 
Ako bi bio prodan za onoliko koliko iznose po-
traživanja iz presude, onda više ne bi bilo dugova 
po osnovu plata. Od oko 70 radnika, 30 treba da 
dobije samo otpremnine, a ostali i plate.
 Radnici “Sateksa” su u štrajku od maja 
2006. godine i od tada sami čuvaju imovinu pre-
duzeća. Krajem aprila prošle godine sud je do-
nio presudu o raskidu kupoprodajnog ugovora 
s kupcem 67 odsto kapitala “Sateksa” Eminom 
Fatkićem, ali još nije riješena žalba koju je kupac 
uložio na presudu.

poziv privrednicima

Vlada Federacije Bosne i Hercegovine uputila je Parlamentu 
Federacije Bosne i Hercegovine:

Nacrt zakona o reviziji privatizacije državnog kapi-
tala u privrednim društvima i bankama i
Nacrt zakona o izmjenama i dopunama Zakona o 
koncesijama

S obzirom da se radi o veoma značajnim zakonima za privredne 
subjekte, smatramo da je neophodno obaviti konsultacije sa člano-
vima Komore, kao i jednim brojem naučnih i stručnih radnika. 
Molimo Vas da nam svoje primjedbe, prijedloge i sugestije do-
stavite što prije, a najkasnije do 15.9.2008. godine, putem pošte 
(Privredna komora Kantona Sarajevo, La Benevolencija br. 8), fax-a 
broj: 250-139 ili na email: muberak@pksa.com.ba.

•

•

poziv privrednicima

Privredna komora Kantona Sarajevo u saradnji sa Privrednom/
Gospodarskom komorom Federacije Bosne i Hercegovine, Fede-
ralnim ministarstvom poljoprivrede, vodoprivrede i  šumarstva  i 
Razvojnom bankom Federacije Bosne i Hercegovine, organizuje 
4. septembra 2008. godine sastanak na kojem će prezentirati:

Kreditna linija za razvoj poljoprivrede u FBiH
Druge kreditne linije Razvojne banke FBiH (IBF)
Zakon o Razvojnoj banci FBiH

Parlament Federacije Bosne i Hercegovine usvojio je Srednjoroč-
nu strategiju razvoja poljoprivrednog sektora Federacije Bosne i 
Hercegovine. Zakonom o poljoprivredi definisane su mjere i ciljevi 
poljoprivredne politike. Pored ostalih, definisane su mjere podrške 
investicijama u poljoprivrednom sektoru. Za konkretnu realizaciju 
investicijske podrške za razvoj poljoprivrednog sektora, potpisan je 
Protokol sa Investicijskom bankom Federacije Bosne i Hercegovine 
(IBF-Razvojna banka FBiH), kojim je definisan koncept finansiranja 
investicijskih projekata u oblasti poljoprivrede. O ovome će biti 
više govora na sastanku.

•
•
•

Legislativa/avgust
BOSNA I HERCEGOVINA 

Zakon o izmjenama i dopunama Zakona o udruženjima i fondacijama 
Bosne i Hercegovine («Sl. glasnik BiH», broj 53/08)
Odluka o načinu držanja sredstava na escrow-računu u Centralnoj 
banci Bosne i Hercegovine («Sl. glasnik BiH», broj 64/08)
Odluka o uspostavljanju organizacionih jedinica za evropske 
integracije u organima uprave Bosne i Hercegovine  («Sl. glasnik BiH», 
broj 66/08 )

FEDERACIJA BIH
Zakon o  izmjenama i dopunama Zakona o investiranju javnih 
sredstava («Sl. novine FBiH», broj 48/08)
Zakon o izmjenama i dopunama Zakona o Agenciji za bankarstvo 
Federacije Bosne i Hercegovine ( «Sl. novine FBiH», broj 48/08)
Pravilnik o izmjenama i dopunama Pravilnika o registrovanju vozila 
(«Sl. novine FBiH», broj 47/08)

BOSNA I HERCEGOVINA - Međunarodni ugovori 
Odluka o prihvatanju Sporazuma o stabilizaciji i pridruživanju između 
evropskih zajednica i njihovih država članica i Bosne i Hercegovine 
i Privremenog sporazuma o trgovini i trgovinskim pitanjima između 
Evropske zajednice i Bosne i Hercegovine («Sl. glasnik BiH/Međunarodni 
ugovori », broj 5/08)

•

•

•

•

•

•

•

M O N O G R A F I J A
Sto godina Privredne komore u Sarajevu

 Privredna komora Kantona Sarajevo priprema izradu monografije «100 godina Privredne komore u Sarajevu, historij-
sko-monografski prikaz 1909-2009». Monografija će sadržavati historijsko-monografski prikaz pozicije, ustrojstva i stoljetnog 
djelovanja privredne komore na prostoru nekadašnjeg Sarajevskog sreza, a poslije Sarajevske regije i Kantona Sarajevo.

 Izrada monografije u velikoj mjeri će ovisiti o razumijevanju članova Komore, ostalih institucija i privrednih društava, 
prije svega kada je riječ o njenoj potrebi i značaju, jer do sada o Privrednoj komori Sarajevo nema sličnih dokumenata, knjiga 
i publikacija.  
 Planirano je da finansijska sredstva budu obezbijeđena putem sponzorstva, donacija i objavljivanjem reklama. 

Pozivamo Vas da učestvujete u izložbenom prostoru i drugim sadržajima. 

 Za sva dodatna pitanja i eventualne nejasnoće možete se obratiti kontakt-osobama: Munevera Pahor, sekretar 
Komore (tel. 033 250-196, fax. 033 250-127) ili Elvira Baždar, PR (tel. 033 250-144, email:press@pksa.com.ba).



Potrebne su vam sale sa najmodernijom 

opremom i ugostiteljskim uslugama!?

    

Nazovite Privrednu komoru Kantona Sarajevo 

++387 33 25 01 00/25 01 08                            

OBEZBIJEÐENA:

moderna prezentacijska oprema; 

sistem za simultani prevod sa 

posebnom kabinom za prevodioce; 

lcd projektor; 

notebook; 

kamere; 

razglas;

internet....

Želite organizirati različite

  - prezentacije

  - promocije

  - predavanja

  - seminare 

  - workshopove

  - kurseve

  - susrete

  - okrugle stolove

  - sjednice  




